
Beirniad  - Lowri Johnson

1af - Nel Williams (Titw Tomos Las)

Roeddwn i wrth fy modd gyda dy fideo di, Nel.  Dyma neges hynod o bwysig wedi ei rannu mewn ffordd creadigol, diddorol a chofiadwy. Rwyt ti’n cynnig awgrymiadau ar beth allwn ni ei wneud er mwyn helpu gwyrdroi newid hinsawdd ac yn cynnig enghreifftiau syml allwn ni gyd gymryd cyfrifoldeb dros wneud. Mae dy fideo yn cynnwys amrywiaeth o sgiliau - cyflwyno, golygu, animeiddio. Mae stori pendant yn rhedeg trwy’r darn. Da iawn ti - pleser oedd gwylio hwn. 



2il - Adran Llyn y Fan

Cyflwyniad gwych i Lanymddyfri ar ffurf fideo. Sgript graenus, doniol mewn darnau. Lot o ffeithiau a hanes am eich ardal chi. Rydych chi gyd yn sêr, Dda iawn chi - a diolch am rannu eich ardal gyda ni. 




3ydd - Benji, Sion, Tomos ac Ava
Y Corrach a Mr Urdd

Roeddwn i’n hoffi’r animeiddio yn fawr yma. Dyma stori doniol yn defnyddio ein arwr ni, Mr Urdd, fel y prif gymeriad. Ro’n i’n hoffi’r gwaith stop motion gyda defnydd da o droslais a chymeriadau amrywiol hefyd. Da iawn am eich creadigrwydd.



Roedd y gystadleuaeth o safon uchel ac mae’r cystadleuwyr canlynol hefyd yn haeddu cael sylw:

Bechgyn blwyddyn 4 - 6, Ysgol Oes Fictoria: fe wnes i fwynhau eich cyflwyniad o ysgol gynradd yng Nghymru yn Oes Fictoria. Dyma ddarlun o’r ‘Welsh Not’ ar ffurf stop motion medrus. 
Merched blwyddyn 4 - 6, Ysgol Oes Fictoria - Fideo am waith plant yn yr Oes Fictoria.sydd wedi ei animeiddio yn grefftus. Da iawn chi. 
Blwyddyn 3 - Caru Cymru - Roeddwn i’n hoff iawn o’r fideo byr yma sy’n dweud popeth am pam ein bod ni’n caru Cymru! 
Diolch i griw y Crwban Bach hefyd - fe wnes i fwynhau gwylio eich fideo stop motion - daliwch ati! 

